
heimavølli. Við javnleikinum á 
útivølli ímóti Finnlandi í huga 
var tað vónbrot, at Finnland 8. 
juni fór úr Føroyum við 3-1 sigri. 
Men fríggjakvøldið staðfestu 
ungu menninir, at teir fram

vegis eru førir fyri 
at taka stig frá 

mótstøðuliðunum.
-Nú gleða vit 

okkum til síðsta 
heimadystin og 
so at fara til Dan
markar at spæla. 
Fleiri av spælar
unum hava aldur 

at halda fram á 
U-21 landsliðnum í 

tí kappingini, sum tað 
verður farið undir eftir 

ársskiftið. Tá fara teir at 
hava møguleika at halda 

fram við menningini sum lið og 
einstaklingar. Eg ivist ikki í, at fleiri 
av teimum, sum næsta ár vera ov 
gamlir at spæla á U-21 landsliðnum, 
av álvara fara at banka uppá í 
kappingini um plássini í 23 manna 
hópinum hjá Lars Olsen, sigur Eli 
Hentze.

FÓTBÓLTURFÓTBÓLTUR

Føroyar hava síðani 2007 luttikið 
í EM undankappingum fyri U-21 
landslið.

Fyrsta heilt stóra úrslitið var 
tað, tá ið Føroyar 9. juni í 2009 
vunnu 1-0 ímóti Russlandi á 
Tórsvølli. Føroyska málið ta 
ferðina skoraði Jóan Símun 
Edmundsson longu í fyrsta 
minutti.

15. august 2012 dystaðust Før
oyar og Danmark á Tórsvølli. Í 
2011 vann Danmark 4-0 á Før
oyum í Aalborg, men á heima
vølli gekk betri hjá føroyingum 
ímóti Danmark. Úrslitið var 1-1, 
og tað var Róaldur Jakobsen, 
sum tríggjar minuttir undan 
leikloki javnaði til 1-1, eftir 
at Simon Makienok tríggjar 
minuttir undan steðginum 
hevði lagt Danmark framum.  

Sambært faroesoccer.com 
hava Føroyar spælt 55 U-21 

landsdystir. Tann fyrsti var 
vinardystur á heimavølli ímóti 
Ísrael 6. august 1992. Ísrael vann 
6-2 á ovara vølli í Gundadali, og 
føroysku málini skoraðu Todi 
Jónsson og Uni Arge.

Allir hinir 54 dystirnir hava 
verið í EM-undankapping. Før
oyar hava vunnið seks dystir 
– fýra á heimavølli og tveir á úti
vølli:

2007 Aserbadjan 1-0 (h), 2009 
Russland 1-0 (h), Lettland 1-0 
(ú), 2010 Andorra 3-1 (h), 2014 
Montenegro 1-0 (h), 2017 Georgia 
3-1 (h).

Tíggju ferðir er tað endað 
javnt. Umframt tvær ferðir ímóti 
Póllandi – 2-2 (h) í 2017 og 1-1 (ú) 
í 2018 – eru javnleikir vunnir eitt 
nú ímóti Danmark 1-1 (h) í 2012, 
Rumenia 2-2 (h) í 2013, og 1-1 á úti
vølli ímóti Finnlandi í 2017.

U-21 landsliðið 
hevur 16 ferðir 
vunnið úrtøku

Pólland – Føroyar 
1-1 (0-1)
U-21 EM undankappingardystur
0-1: Jákup L. Thomsen 16.
1-1: Dawid Kownacki br 72.
Fríggjadagin 7. september 2018 kl. 
18.00 á Zaglebia Lubin Stadion í 
Lubin í Póllandi 
Dómarabólkur úr Írlandi: Robert 
Hennessy, Mark Gavin, Darren 
Carrey og Rob Rogers (fjórði 
dómari).
Pólland: Kamil Grabara – Kamil 
Dankowski (Kamil Józwiak, 
46.), Mateusz Wieteska, Kamil 
Pestka, Pawel Bochniewicz, Jakub 
Piotrowski, Dawid Kownacki, 
liðformaður, Patryk Dziczek 
(Sebastian Szymanski, 44.), Bartosz 
Kapustka, Pawel Tomczyk (Karol 
Swiderski, 46.), Filip Jagiello
Á beinkinum uttan at verða skiftir 
inn: Tomasz Loska, Dominik Jonczy, 
Pawel Stolarski, Konrad Michalak
Gult kort: Kamil Józwiak, Kamil 
Pestka
Venjari: Czeslaw Michniewicz
Føroyar: Karstin Hansen, Skála – 
Ari Olsen, Skála, Bartal Wardum, 
HB, Bjarni Petersen, B36, Jóannes K. 
Danielsen, KÍ – Betuel Hansen, NSÍ 
(Jóannes Bjartalíð, 59. KÍ), Jákup B. 
Andreasen, KÍ – Benjamin Heinesen, 
B36 (Búi Egilsson, Suðringar, 
77.), Erlendur Magnusson, B36, 
Meinhard E. Olsen, B36 – Jákup 
Ludvig Thomsen, FH Ísland
Á beinkinum uttan at verða skiftir 
inn: Rói Mørk Hentze, B36, Ólavur 
Niclasen, KÍ, Petur Knudsen, NSÍ, 
Dan í Soylu, HB, Steinbjørn Olsen, 
KÍ
Gult kort: Erlendur Magnusson, 
Jóannes K. Danielsen, Jóannes 
Bjartalíð, Jákup B. Andreasen
Venjari: Eli Hentze
Hjálparvenjari: Hegga Samuelsen

Bólkur 3 støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 Danmark	 7	 5	 1	 1	 24	 7	 +17	 16 
2	 Pólland	 7	 4	 3	 0	 15	 7	 +8	 15
3	 Finnland	 7	 2	 3	 2	 11	 14	 -3	 9 
4	 Georgia	 8	 2	 3	 3	 9	 15	 -6	 9
5	 Føroyar	 8	 1	 3	 4	 8	 15	 -7	 6 
6	 Litava	 7	 1	 1	 5	 3	 12	 -9	 4


